
ЙОМГАКЛАУ

Беренче квартал йомгак-
лары буенча Экология
џђм табигый байлыклар
министрлыгы њткђргђн
ќыелыш менђ шундый
сорау куярга этђрде. Би-
редђ чыгыш ясаучы ми-
нистр Ђгълђм Садретди-
новныћ гына тњгел, Гид-
рометеорология џђм
ђйлђнђ-тирђ мохиткђ мо-
ниторинг ясау буенча
Татарстан идарђсе баш-
лыгы Сергей Захаров-
ныћ да, Министрлар Ка-
бинеты каршындагы
Баш ветеринария идарђ-
се ќитђкчесе Булат Ка-
маловныћ џђм башка-
ларныћ чыгышы да, ни-
гездђ, тђнкыйтькђ ко-
рылган иде. Бу – безнећ
заман љчен књрелмђгђн
хђл.

Экологиягђ бђйле рес-
публика џђм федераль
хезмђтлђр, ниџаять, Татар-
стан Президенты џђм Премь-
ер-министры тарафыннан
ђйлђнђ-тирђ мохитне савык-
тыру турында ђйтелђ килгђн
сњзлђргђ формаль караудан
котыла башлаганнармы?
Ђллђ инде алар њз бурычла-
рына бармак аша карауны

ча тупас бозучы 116 адђми
затныћ эше прокуратурага
тапшырылган.

Иманым камил, алар,
чагыштырмача аз књлђмдђге
штраф белђн котылып, элек-
кегечђ њк пырдымсызланула-
рын дђвам итђчђк. Чљнки 898
закон бозучыга 1 миллион
495 сумлык штраф чђпђњ –
тљкерек чђчрђтњ генђ бит ул.
Табигатьне рђнќетњнећ џђр
очрагы уртача нибары 1665
сумга тљшђ. Ђле шуны да ту-
лысынча тњлђтђ алмыйлар.
Министрлыкныћ Идел-
Кама, Идел буе, Кама аръя-
гы идарђлђре њз карарларын
азмы-књпме њтђтђ алсалар,
калган дњрт идарђ, шул
исђптђн Кама буе, Кљньяк-
Кљнчыгыш идарђлђре џђм ић
гаќђбе – экологик иминлек-
не тђэмин итњче Дђњлђт ин-
спекциясе моћа џаман да
бармак аша карый.

Балык башыннан чери
дигђн гыйбарђ безнећ
кљннђрдђ тормышыбызныћ
џђр љлкђсенђ туры килеп
тора. Кайбер территориаль
идарђлђрдђ књзгђ тљтен ќи-
бђрњнећ бик тђ њзенчђлекле
юлын сайлап алганнар.
Исђп-хисап язмаларында за-
кон бозуларны ачыклау
књлђмен књбрђк књрсђтеп,

аллары, "Нђфис-косметик"
ААЌнећ предприятиелђре
белђн кљрђшњ, ай-џай, кыен.
Халык аларныћ суны, џаваны
пычратуыннан зарланып туй-
мый, ђ тикшеренђ башласаћ,
бармак янаучыларга очрый-
сыћ. Ђ бит тикшерњченећ дђ
башы ике тњгел. Менђ шун-
нан килеп чыга инде ул тљзе-
леп бетмђгђн беркетмђлђр.

Елдан-ел књбђеп, хђзер
900 мећ берђмлеккђ ќиткђн
автомобильнећ атмосферага

Ђллђ ќитештерњчелђр
битарафланды,

ђллђ тикшерњчелђр шђбђйде

џаман да дђвам итсђлђр, њз
вазыйфаларыннан колак ка-
гасын тљшенгђннђрме? Уй-
ланган кешегђ нђтиќђ ясар-
лык. Табигатьне моннан ары
"кљчлђњ" џђммђбезне
џђлакђткђ алып бара. Менђ
шуныћ љчен министрлык
ђйлђнђ-тирђ мохитнећ пыч-
рануына љлеш кертњче џђр
тармак буенча конкрет про-
ектлар ђзерлђгђн. Саный
китсђћ, књп алар: биологик
калдыклар юк ителђ торган
биотермик чокырлар кору,
нђќес сыеклыкларны чис-
тарту корылмаларыныћ
дљрес эшлђвен тђэмин итњ,
ќирле тљзелеш материалла-
ры – ком џђм гравий чыга-
накларын чамалап файдала-
ну, транспортны евро-4 кђ
тђћгђл килђ торган ягулык-
ка књчерњ, кљнкњреш џђм
ќитештерњ калдыкларын
чњплеклђргђ фђкать аралагач
кына чыгару, сулыкларны
пычранудан саклау... Ђлеге
юнђлешлђрне савыктыру-
ныћ тљгђл чаралары ачык-
ланган џђм боларны тор-
мышка ашыру љчен ќаваплы
кешелђр билгелђп куелган.
Алар белђн ќитђкчелек дил-
бегђсе министрныћ беренче
урынбасары, республиканыћ
баш инспекторы Марат
Мђџдиевкђ тапшырылу
књћелдђ љмет уята. Бђлкем,
акча артыннан куып, таби-
гатьне агулаучыларныћ кой-
рыкларына авырттырыбрак
баса башларлар. Менђ њзегез
генђ уйлап карагыз: нибары
љч ай эчендђ њткђрелгђн
900лђп инспектор тикшерње
вакытында ђйлђнђ-тирђ мо-
хиткђ зыян салырлык 898
очрак ачыкланган. Шуныћ
буенча 394 юридик зат адми-
нистратив ќаваплылыкка
тартылган. Ђ законны аеру-

њзлђрен эшлеклелђр рђтенђ
куймакчы булалар. Ђ беркет-
мђлђрен эзли башласаћ,
аларны ђллђ югалтканнар,
ђллђ бљтенлђй тљзеп торма-
ганнар.

– Министрлыкка килђ
торган исђп-хисап язмалары-
ныћ рђте-чираты юк, – диде
бу ућайдан ќыелышта
Ђгълђм Кыямович, мљмкин
кадђр ђдђп сакларга тыры-
шып. Лђкин аныћ: "Ђллђ бу
эш белђн чит-ятлар мђшгуль-
ме?" – дип искђртње кай-
берђњлђргђ њз кђнђфилђре-
нећ тазалыгын бњгеннђн кай-
гырту кирђклеген сиздерђ.

Дљрес анысы: экологиягђ
хезмђт итњчелђрнећ эшен та-
вык чњплђп бетермђслек. Ха-
лыктан шикаять аеруча књп
керњче "Вамин-Татарстан"
ачык акционерлык ќђмгыя-
тенећ районнардагы фили-

газ чыгаруын киметњ хакын-
да књпме сљйлибез, књпме
язабыз. Аћа карап, артыннан
тљтен дулатучы шакшы ма-
шиналар шђџђр эчендђ дђ,
шђџђрдђн читтђ дђ кимеми.
Министр мећ мђртђбђ хаклы:
аныћ бер сђбђбе тикшерњ
органнарында эшлђњче кай-
берђњлђрнећ њз вазыйфала-
рына битараф каравы џђм
хђтта намуссызлыгына
бђйле. Моныћ шулай икђнен
Сергей Захаров чыгышы та-
гын бер тапкыр раслады. Ул
китергђн саннардан чђчлђр
њрђ торырлык. Соћгы вакыт-
та Казан, Тњбђн Кама, Чал-
лы, Бљгелмђ, Яшел Њзђн ке-
бек шђџђрлђрнећ џавасы бо-
рынга сизелерлек булып
пычранган. Аларныћ кайсы-
сында геоксид, кайсында
формальдегид џђм аларныћ
кушылмалары нормадан бер

ярым, ике тапкырга югары-
рак књтђрелгђн. Казанныћ
Болак буенда авыр металлар
џђм башка зарарлы матдђ-
лђрнећ књлђме мљмкин бул-
ганнан 27 тапкырга артыграк
књзђтелгђн кљннђр бар икђн.
Ђлмђттђ дђ џаваныћ узган ел
белђн чагыштырганда 1,5-3
тапкырга кљчлерђк зарарла-
нуын билгелђгђн гидромете-
орология џђм мониторинг
идарђсе хезмђткђрлђре.

Ђлеге идарђ экспертла-
ры елга суларыныћ элекке-
гедђн ныграк пычрануы љчен
дђ борчыла. Кљньяк-кљнчы-
гышта ага торган Зђй,
Минзђлђ, Ык, Чирмешђн џђм
башка елгалардан алынган
1800 дђн артык анализ ниге-
зендђ андагы суларга "бик
пычрак" категориясен бир-
гђннђр. Суын без эчђ торган
Куйбышев сусаклагычы да
шундый ук бђягђ лаек. Кама,
Мишђ, Иж, Зљя сулары шу-
лай ук "пычрак"лар рђтендђ.
Сергей Захаров соћгы вакыт-
та нефть тљбђгендђге сулык-
ларда нефть катнашмалары-
ныћ артуына аеруча басым
ясады.

Булат Камаловныћ чы-
гышы да табигать љчен бор-
чу љсти. Республикада кош-
корт, терлек саныныћ артуы,
алардан чыккан нђќеснећ
эшкђртелмђве экологик
хђлгђ начар тђэсир итђ тор-
ган књренешлђрнећ берсенђ
ђйлђнгђн. Шунысы шаккат-
малы, хљкњмђт акча бирђ то-
рып та, Апас, Биектау,
Питрђч, Телђче районнарын-
да, Чаллы, Тњбђн Кама, Ка-
зан шђџђрлђрендђ Беккер чо-
кырлары корылмаган. Шу-
лай ук тњлђмђ авырулы тер-
лек књмелгђн њлђт базлары-
ныћ барсына да бетон сарко-
фаг кидерђ алмаганнар ђле.
Ђ аларныћ саны республика-
да мећнђн артып китђ. Менђ
шулай чђйнђп биргђнне йота
алмый торган халыкка
ђйлђнђбез инде без. Берђњ-
лђребез белеп агулый, икен-
челђребез белмичђ агулана.

Бик борчылырлык тђэ-
сир иткђн ђлеге ќыелышныћ
азмы-књпме ышаныч уята
торган бер њзенчђлеге дђ бул-
ды: кимчелеклђребез књбрђк
ачылу – битарафлыктан ко-
тылуныћ башы бит ул.

Илсљяр ХЂЙРУЛЛИНА

Министр инспекторларныћ эшен тђнкыйтьлђде...

... џђм Баш инспекторныћ вђкалђтлђрен арттырды

Гидрометеорология џђм мониторинг идарђсе башлыгыныћ (уртада) чыгышы зал-
ны пошаманга салды

Апрель башларындагы
ќылы кљннђрнећ берсендђ
Киров љлкђсенђ барырга
туры килде. Безнећ белђн
чиктђш беренче авыллары
Носланы њтеп, бераз баруга,
олы юлда су буе тезелгђн ма-
шиналарны, ДАИларны
књреп, йљрђк дерт итеп куй-
ды: "Авария!" Баксаћ, авария
тњгел, Дљреш исемле авылны
су баскан икђн. Без барганда
инде су њз эшен эшлђгђн дђ
юлын алган, чокыр-чакыр-
ларда чыпчык тезеннђн кал-
ган суны исђпкђ алмаганда,
урамда су юк иде диярлек.
Тик биек дамба аша техника-
лар њтеп йљри алмаслык итеп
ташыган су китергђн џђлакђт-
нећ нђтиќђлђрен књз алдына
китереп була. Авыл кырында-
гы инеш буенда њскђн агач-
лар су кљченнђн ђле дђ булса
турая алмый утыра, капка
тљплђренђ, бакча-каралты-
ларга килеп терђлгђн ястык
калынлыгындагы боз кисђк-
лђре џђм болын буйлап алар
бђреп ќимергђн сарайлар,
Шушма елгасына кадђр ак-
кан утыннар… Авылга мон-
дый куђтле су кайдан килгђн
дип аптыраштык. Шушма
елгасы ярларыннан тулып
ташкан дияр идећ, ул берни-
чек тђ тауга каршы књтђрелђ
алмый. Љстђвенђ, Шушмада
мондый калынлыктагы боз-
ларныћ соћгы елларда булга-
ны юк. Сораштыра торгач,
белдек, авылдан љске якта
эшлђнеп бетмђгђн џђм ныгы-
тылмаган плотина булган
икђн. Шул  яз кљне "дулаган"
да књрмђгђнне књрсђткђн.
Књрђсећ, ќаваплы иптђшлђр,
ясалма буада чын су џђм чын
џђлакђт булмас дип ышанган-
дыр.

Ђ бит ясалма сулыклар
џђм плотиналар џђркайда
бар. Балтач районындагыла-
рыннан да шундый куркы-
ныч янамыймы икђн? Алар-
ныћ ныклыгы, тљзеклеге,
ахыр килеп, чисталыгы ни

Буасы – ясалма,
суы…чын,

яки Каш ясыйм дип књз чыгару
хђлдђ? Ђнђ шуларны ачык-
ларга булдым.

"Районда 16 плотина
бар. Шуларныћ тугызы фе-
дераль, ќидесе республика
балансында тора. Ясалма су-
лыкларныћ берсе дђ авария
хђлендђ тњгел", – ди "Мели-
оратор" ширкђте ќитђкчесе
Хђниф Бариев. Ел саен алар-
ныћ бер-икесенђ ремонт яса-
ла. Бњгенге кљндђ Норма-
башта эш башланды, Тњн-
тђрдђ њткђн ел тђмамланма-
ган иде. Шул эшне дђвам
итђбез. Књпчелек плотина-
ларныћ тљзеклеге љчен ќир-
ле њзидарђ, кооператив ќит-
ђкчелђре ќаваплы, федераль
баланстагылары љчен Арча
УЭОСы ќавап бирђ. Район-
ныћ экологлары, санэпид-
станция, МЧС хезмђткђрлђ-
ре белђн берлектђ эшлибез.

Райондагы ђлеге плоти-
налар нинди максаттан
тљзелгђн булган соћ? Баш
мелиоратор ђйтњенчђ, алар
ярдђмендђ авыл хуќалыгы
карамагындагы ќирлђрне
сугару књздђ тотылган. Тик
соћгы елларда бу эшкђ игъ-
тибар кимегђч, хуќалыклар-
дагы сугару системалары-
ныћ бик азы гына эшлђп кал-
ган, тљгђлрђге, эшкђ яраклы
хђлдђ сакланган. Хђзер пло-
тиналардан халык рђхђт
књрђ. Анда ќђйлђрен су кое-
налар, балык тоталар. Быел
районда Сосна Пњчинкђ-
сендђ тагын бер шундый
плотина – балык књле сафка
басачак.

Плотиналар турында сњз
чыккач, Хђниф Нђкыйпович-
тан соћгы елларда район
њзђге халкы теленнђн тљшмђ-
гђн Кљек плотинасы язмышы
хакында да сорашмый кала
алмадым. Моннан 15-20 ел-
лап элек Балтач бистђсенећ
башта бер, аннан икенче ура-
мында, хђзер инде бистђнећ
барлык аскы урамнарында
яшђњчелђр грунт суларыныћ
ќир љслегенђ њтђ якын булу-

ыннан иза чигђ башлады. Ха-
лык љчен ул чыннан да
афђткђ ђйлђнеп бара. Кайбер
урамнарда љй астына су
керњдђн ќђфа чиксђлђр
(ђлеге су ќђй уртасында
гына юкка чыгып тора),
икенче бер урыннарда су
урамга ук "тибеп" чыкты.
Кайчандыр гљлбакча њстер-
гђн кешелђрнећ бакчалары
сазлыкка ђйлђнде, капка ба-
ганалары, коймаларныћ тот-
наклылыгы юкка чыкты.
Алар кыегаеп бетте. Шулай
ук каралты-кураларга да зы-
яны књп тиде. Балтачта
яшђњче љлкђн буын: "Мон-
дый хђл элек юк иде, бары-
сы да Кљектђ плотина
тљзелгђннђн соћ гына баш-
ланды", – дип ничђ еллар чаћ
сукты. Шуннан соћ, халык
фикерен књздђ тотып, ђлеге
плотинаныћ суы ќибђрелде.

– Лђкин 470 кубометр су
сыйдырышлы ул сулыктан
котылу халыкны табигать
салган ќђбер-ќђфадан азат
итмђде, – дип сљйли Хђниф
ђфђнде. – Мин њзем дђ аскы
урамда яшим, љч ел буена су
кимњ турында уйлап та кара-
мый.

Ул ел коры килсђ, ђлеге
плотинаны кабат яћартырга
туры килер дигђн карашта
тора. Ђ менђ бистђдђ яшђњ-
челђрнећ кайберлђре, љй ас-
ларында, бакчаларда су ки-
мемђсђ дђ, ќирнећ ныклыгы
артты дип саный. Бу – берен-
че љметле билге, тора-бара су
юкка чыгачак, њз юлын таба-
чак, дип ышана.

Бистђ халкы махсус тик-
шеренњлђр њткђреп, белгеч-
лђрнећ нђтиќђсен кулга ал-
мыйча торып, плотинага яћа
сулыш љрњгђ каршы торачак.
Хђер, ќир љстенђ ясалма су-
лык ясар алдыннан ќир асты
суларыныћ торышын ачык-
лау кирђклеген мелиоратор-
лар хђзер њзлђре дђ чамалый-
дыр.

Гљлсинђ ХЂБИБУЛЛИНА

Ике айлык
барышы

Республикада 1 апрель-
дђн 31 майга кадђр сани-
тар-экологик хђлне ях-
шырту, яшеллђндерњ ике
айлыгы игълан ителгђн
иде.

Бу эшнећ торышы белђн
таныштырып, экология џђм
табигый ресурслар минис-
тры урынбасары Анатолий
Щеповских тњбђндђгелђрне
хђбђр итте.

Ђлеге ике айлык ућаен-
нан тљзелгђн комиссия егер-
ме кљн эчендђ генђ дђ 1526
объектта тикшерњ уздырган
џђм табигать канунын бозу-
ныћ 1350 очрагын теркђгђн.
Тикшерњ барышында тљзел-
гђн 1200 беркетмђнећ 140 ы
юридик затларга карый,
560ы ќитђкчелђрне, 500 е
физик затларны администра-
тив ќаваплылыкка тарту яки
кимчелеклђрне башка юл бе-
лђн тљзђттерњне максат итђ.
Рейдлар вакытында ачылган
665 рљхсђтсез чњп тњгњ урын-
нарыныћ мђйданы 10 гектар-
га ќитђ. Бу кљннђргђ алар-
ныћ нибары 275 ен генђ (40
процент) яптыра алганнар.
Табигатькђ зыян китерњ-
челђргђ шушы айлык бары-
шында гына да 1,7 миллион
сумлык штраф салынган.
Ђмма акча белђн ќђзалау њз
нђтиќђсен биреп бетерми.
Рљхсђтсез рђвештђ чњп тњгњ
урыннарыныћ елдан-ел ар-
тып торуы шуны књрсђтђ.

Рљхсђт ителмђгђн чњп
базлары џђм тауларына бита-
рафлыкта Тњбђн Кама, Яшел
Њзђн, Арча, Балтач районна-
ры беренчелекне тота. Ђ
менђ Саба, Телђче, Ђлмђт,
Бљгелмђ, Лениногорск, Нур-
лат, Чирмешђн, Алабуга,
Менделеев, Чистай, Аксубай
районнарында аларны бе-
терњ љчен бљтен чаралар
књрелгђн.

Казан џђм аныћ ђйлђнђ-
тирђсендђге ќирлђрне шу-
лай ук чиста дип ђйтеп бул-
мый. Рейдларда республика
башкаласында экологиягђ
кагылышлы 337 тђртип бозу
очрагы теркђлгђн. Апрель
аенда Казанда "чокып чыга-
рылган" 240 санкциялђнмђ-
гђн чњплекнећ 20 проценты
гына юк ителгђн.

Каенлыкныћ
яћасы

2007 елда булган давыл
казанлылар яратып ял
итђ торган Каенлык ђрђ-
мђлеген пыран-заран ки-
тергђн иде.

Халык аны элеккегедђн
дђ матуррак хђлдђ књрергђ
тели. Агач утыртуга Урман
хуќалыгы, Яшьлђр эшлђре,
туризм џђм спорт мини-
стрлыклары, шђџђр яны ур-
ман хуќалыгы, Казан вузла-
ры студентлары њз ихтыярла-
ры белђн чыга. Быел да ан-
дагы љмђдђ 150 дђн артыграк
кеше катнашты.

Каенлыкны яћарту љчен
шђџђр яны урман хуќалыгы
хезмђткђрлђре быел 10 мећ
њсенте китерделђр. Алар ара-
сында каен гына тњгел, чыр-
шы џђм нарат њсентелђре дђ
бар. Урман хуќалыгы мини-
стрыныћ беренче урынбаса-
ры Зиннур Хђйруллин сњзлђ-
ренђ караганда, узган ел
утыртылган агачлар матур
гына њсеп киткђн.

– Озакламый биредђ бер
дигђн парк булачак, – диде
ул. 2013 ел универсиадасы-
на кадђр алар ике метрлы
"баџадир"ларга ђйлђнер.

– Безнећ питомникта
сиксђн тљрле декоратив агач
њсентесе чђчеп њстерелђ, –
дип сљйлђде, журналистлар-
ныћ кызыксынуына ќавап
итеп, шђџђр яны урман хуќа-
лыгы директоры Харис Му-
син. – Безнећ њсентелђрне,
Татарстан шђџђрлђреннђн
тыш, Россия калаларыннан,
Њзбђкстан, Грузия џђм Ка-
захстаннан да килеп алалар.

Урман хуќалыгы мини-
стрлыгы белгечлђре Казан-
ны экологик талђплђргђ
ќавап бирерлек яшел шђџђр-
гђ ђйлђндерњ љчен агач утыр-
ту акциясен џђр яз џђм кљздђ
дђвам итђргђ, парклар љчен
бњлеп бирелђ торган ќирлђр-
нећ мђйданнарын арттырыр-
га кирђк, дип саныйлар.

Депутатлар
бакчада

Шђџђр бакчаларын џђм
урамнарын тђртипкђ ки-
терњдђн Дђњлђт Советы
депутатлары да читтђ
калмаска тырыша.
Узган атнада депутатлар,

парламент аппараты, "Бер-
дђм Россия" партиясенећ
Татарстан бњлекчђсе баш-
карма комитеты хезмђткђр-
лђре Лядской бакчасын тђр-
типкђ китерделђр.

– Советлар Союзы зама-
ныннан калган бу гадђт бњ-
ген дђ яшђргђ хаклы, – диде
ђлеге вакыйга ућаеннан жур-
налистларга биргђн интер-
вьюсында Дђњлђт Советы
секретаре Лилия Маврина.

200 кешедђн торган де-
сант сђгать ярым эчендђ бак-
чаны тазартып, аннан чњп-
леккђ ике "КамАЗ" чњп-чар
озатты.

Кадерсезлђњ
Экология џђм табигый

байлыклар министрлыгыныћ
экологик иминлек дђњлђт ин-
спекциясе хезмђткђрлђре са-
нитар-эпидемиологик айлык-
ныћ беренче кљннђрендђ њк
Казанда калдыкларны тие-
шенчђ урнаштырмауныћ ун-
нарча очрагына тап булды-
лар. Бу кара исемлеккђ алар
"Казтрансстрой" ќђмгыятен,
Вахитов районыныћ вагон
депосын, "Татмебель-Н" ак-
ционерлык ќђмгыятен, "Тат-
втормет" ширкђтен, "Гидро-
техник корылмалардан фай-
далану идарђсе"н џђм шђхси
эшмђкђр Шђрђпов ширкђтен
теркђп куйдылар. Тикшерњ
нђтиќђсендђ физик затларга
– биш, ќитђкчелђргђ – дњрт
џђм юридик затларга бер бер-
кетмђ язылды. Тљп гаеплђњ
ќитештерњ барышында бар-
лыкка килгђн калдыкларны
вакытында чњплеклђргђ озат-
мауга кагыла. Бер шикаять
Россия табигать књзђтчелеге
идарђсенећ Татарстан бњлек-
чђсенђ тапшырылды.

ХЕЗМЂТТЂШЛЕК

Экология џђм табигый
ресурслар министрлы-
гында Германиянећ
ирекле Саксония дђњ-
лђте делегациясе вђкил-
лђре белђн очрашу бул-
ды.

Сљйлђшњлђрне алман-
нар ягыннан Биомасса тик-
шерњ буенча немец тикше-
ренњ њзђгенећ биогаз техно-
логиялђре бњлеге башлыгы
доктор Франк Шольвин
алып барды. Ђ Татарстан
ягыннан экология џђм таби-
гый байлыклар министры-
ныћ беренче урынбасары
Марат Мђџдиев, министр
урынбасары Анатолий Ще-
повских џђм башкалар кат-
нашты. Сљйлђшњнећ тљп те-
масы биоэнергетика џђм
биотехнология мђсьђлђлђре-
нђ кагылды.

Марат Мђџдиевнећ хђ-
бђр итњенђ караганда, алар
Татарстанныћ чњпле поли-
гоннарында, шул исђптђн
Самосырово каты калдыклар
полигонында ќыелган чњп-
тђн газ алу џђм аны файда-
лану хакында фикер алыш-
каннар. Былтырныћ март-
апрель айларында Экология
џђм табигый ресурслар ми-
нистрлыгы Саксониядђн

килгђн бер тљркем галимнђр
џђм инженерларны респуб-
лика предприятиелђре белђн
таныштырган иде. Алар анда
биогаз ќайланмалары про-
ектларын ђзерлђњ љчен ки-
рђкле материаллар ќыю
мљмкинлеген љйрђнделђр.
Кызыксындырган объектлар
белђн таныштылар. Болар
арасында Самосырово
чњплегеннђн тыш, Борын-
дыктагы дућгызчылык ком-
плексы, "Кама Беконы" дућ-
гызчылык комплексы џђм
Тњбђн Кама районындагы
"Прикамская" мљгезле эре
терлек фермасы бар. Пред-
приятиелђрнећ ќитђкчелђре
белђн сљйлђшњлђр бары-
шында алманлылар проект
љчен мљџим бљтен мђгълњмат
белђн тђэмин ителделђр. Со-
ћыннан Саксония вђкиллђре
Самосырово чњплегеннђн
газ ќыю проектын тормыш-
ка ашыру љчен ић башта тик-
шеренњлђр њткђрергђ кирђк-
леген ђйттелђр. Алманнар-
ныћ биредђге газ запаслары-
ныћ књлђмен џђм аннан ал-
ган электр энергиясенећ њз
кыйммђтен ачыкламыйча
эшкђ тотынмасы билгеле.
Лђкин уртак проектларны
тормышка ашыру љчен ић
башта аны финанслау
мђсьђлђсен хђл итђргђ кирђк.

Алманнар чњплек
белђн кызыксына

